Арнаулы әлеуметтік қызметтерді көрсету (2019 жыл бойынша)
Облыс бойынша арнаулы әлеуметтік қызмет (бұдан әрі - АӘҚ) көрсететін 2231 орынға арналған 13 мекеме жұмыс істейді. АӘҚ көрсету ұйымдарын ұстауға 2019 жылға 3 275,0 млн. теңге қарастырылған, игерілген сомасы 3 274,9 млн. теңге. 

Оның ішінде: Қарттар мен мүгедектерге арналған жалпы үлгідегі 570 орындық екі арнаулы әлеуметтік қызмет көрсету орталықтары қызмет көрсетуде (350 орындық «Шапағат» Текелі АӘҚ көрсету орталығы» КММ, оның ішінде 30 орын күндіз болуға арналған және 220 орындық «Қапшағай АӘҚ көрсету орталығы» КММ). 2019 жылы 608 адам қызметпен қамтылды.  

18 жастан асқан психоневрологиялық ауытқулары бар мүгедектерге қызмет көрсететін 1240 орынға арналған алты арнаулы әлеуметтік қызмет көрсету орталықтары бар («Аманат» Есік АӘҚ көрсету орталығы» КММ – 505 орындық, «Мейірім» Жаркент АӘҚ көрсету орталығы» КММ – 320 орындық, «Қоғалы АӘҚ көрсету орталығы» КММ – 157 орындық, «Нұр» Сарқан АӘҚ көрсету орталығы» КММ – 110 орындық, «Ақ ниет» Талғар АӘҚ көрсету орталығы» КММ – 108 орындық, «Шуақ» Алакөл АӘҚ көрсету орталығы» КММ - 40 орындық). 2019 жылы 1295 адам қызмет алды.  

Психоневрологиялық ауытқулары бар мүгедек балаларға арналған 231 орындық екі арнаулы әлеуметтік қызмет көрсету орталықтарында (130 орындық «Қамқор» Талдықорған АӘҚ көрсету орталығы» КММ, 101 орындық «Аяла» Талғар АӘҚ көрсету орталығы» КММ) 2019 жылы 207 мүгедек бала қызметпен қамтылды.

Жартылай стационарлық жағдайда арнаулы әлеуметтік қызмет көрсететін 190 орындық үш күндізгі болу орталықтары жұмыс істейді («Бәйтерек» күндізгі болу орталығы» КММ – 90 орындық, «Үміт» күндізгі болу орталығы» КММ – 40 орындық, «Қаратал күндізгі болу орталығы» КММ – 60 орындық). 2019 жылы 238 мүгедек бала арнаулы әлеуметтік қызметтермен қамтылды.

Облыста үй жағдайында арнаулы әлеуметтік қызмет көрсететін 46 бөлімше жұмыс істейді. 2019 жылы 4602 адам қызметпен камтылды. Оның ішінде: 20 бөлімшеде 1811 бала және 18 жастан асқан психоневрологиялық ауытқулары бар тұлғаларға және  24 бөлімшеде 2590 жалғызбасты және жалғыз тұратын қарттар мен мүгедектерге, сонымен қатар, аралас контингент үшін 2 бөлімшеде 201 қызмет алушыға (87 бала және 18 жастан асқан психоневрологиялық ауытқулары бар тұлғаларға, 114 жалғызбасты және жалғыз тұратын қарттар мен мүгедектерге) қызмет көрсетілді.

Мемлекеттік әлеуметтік тапсырыс аясында үкіметтік емес ұйымдар арқылы үй жағдайында арнаулы әлеуметтік қызмет көрсету үшін республикалық бюджеттен 170 адамға 29 877,0 мың теңге бөлініп, 29 875 мың теңге игерілді. 207 адам қызметпен қамтылды. 

Жартылай стационар жағдайында арнаулы әлеуметтік қызмет көрсету үшін 94 585 мың теңге (РБ - 43 403 мың тг., ЖБ - 51 182 мың тг.) бөлінді. 2019 жылы 186 адам қызмет алды.

Сонымен қатар, мемлекеттік - жеке меншік әріптестік аясында Талғар ауданында 25 орынға арналған күндізгі болу орталығында жыл басынан 32 мүгедек бала арнаулы әлеуметтік қызметтермен қамтылды. Келісім-шарт 2018 жылы 14 тамызда «Нұр Әлем Company» ЖШС-мен бекітілген. 

Тұрмыстық зорлық-зомбылық құрбандарына стандартты енгізуге республикалық бюджеттен 2019 жылға 6,672 мың теңге бөлініп, 6 670,6 мың теңге игерілді. 

Адам саудасының құрбандарына 10 адамға арнаулы әлеуметтік қызмет көрсету үшін республикалық бюджеттен 12553,0 мың теңге бөлінді. 2019 жылдың 19 наурызында «КАТАЛИЗАТОР ПРОГРЕССА» жеке қорымен келісімге қол қойылған. Сәйкестендіруден өткен және адам саудасының құрбандары болған адамдар болған жоқ. 

2019 жылдың қорытындысы бойынша арнаулы әлеуметтік қызметпен 7755 адам қамтылып, қызметпен қамтылғандардың үлес салмағы 99,5%-ды құрады.

